
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

[bookmark: _Hlk206602322]ՀՀ տարածքային կառավարման և ենթակառուցվածքների նախարարության Պետական գույքի կառավարման կոմիտեն (այսուհետ՝ Կոմիտե) պետական գույքն առավել արդյունավետ օգտագործելու նպատակով դիմել է  Վիճակագրական կոմիտեին՝  Վիճակագրական կոմիտեին ամրացված, սակայն ներկայումս չօգտագործվող անշարժ գույքը Կոմիտեին ամրացնելու առաջարկով:
Վիճակագրական կոմիտեն գրությամբ ներկայացրել է իր համաձայնությունը և թվով 15 միավոր անշարժ գույքի ցանկ և փաստաթղթեր, որոնք ենթակա են Կոմիտեին ամրացնելու։
[bookmark: _Hlk203406165]Հաշվի առնելով վերոգրյալը, Կոմիտեն մշակել է «Անշարժ գույք հետ վերցնելու և ամրացնելու մասին» ՀՀ կառավարության որոշման նախագիծը, որով առաջարկվում է թվով 15 միավոր անշարժ գույքը  հետ վերցնել Վիճակագրական կոմիտեից և ամրացնել Կոմիտեին:
«Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի ընդունմամբ պետական և տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից։ 





